
I. ATALA
BIZKAIKO LURRALDE HISTORIKOKO FORU ADMINISTRAZIOA
Bizkaiko Foru Aldundia

Ekonomi eta Lurralde Garapena Sustatzeko Saila

Ekonomi eta Lurralde Garapena Sustatzeko foru diputatuaren otsailaren
27ko 1210/2018 FORU AGINDUA. Foru agindu horren bidez, behin-behinean
onesten da «Santurtzi eta La Arenako bidegorria, Il. fasea. Nocedal - Sanfuen-
tes, bizikletaz ibiltzeko bidea eraikitzeko proiektua» eta jendaurreko informa-
zioaren eta entzunaldiaren tramiteak irekitzen dira.

Ekonomi eta Lurralde Garapena Sustatzeko foru diputatuaren otsailaren 27ko
1210/2018 Foru Aginduaren bidez, honako hau ebatzi da:

Lehenengoa: Behin-behinean onestea «Santurtzi eta La Arenako bidegorria, Il. fasea.
Nocedal-Sanfuentes, bizikletaz ibiltzeko bidea eraikitzeko proiektua». Proiektu horren li-
zitazioaren oinarrizko aurrekontua, BEZik gabe, bederatziehun eta laurogeita hamabhiru
mila eta hirurehun eta zazpi euro eta hogeita hamalau zentimo (993.307,34 euro) da, eta
BEZ eta guzti (% 21). Zenbatekoa guztira milioi bat berrehun eta bat mila bederatziehun
eta bat euro eta laurogeita zortzi zentimo (1.201.901,88 euro) da. Lanak egiteko aurrez
ikusitako epea sei (6) hilabete da. Emandako txostena da onarpena egiteko egintza ho-
nen arrazoitzea, Administrazio Publikoen Administrazio Prozedura Erkidearen urriaren
1eko 39/2015 Legearen 35.1.b eta 88.6 artikuluetan xedatutakoaren arabera. Erabaki
honekin batera doa txosten hori, eranskin gisa.

Bigarrena: Jendaurreko informazioaren eta entzunaldiaren tramitea hasteko agindua
ematea; agindu hori Bizkaiko bizikleta-bide foralei buruzko ekainaren 27ko 10/2014 Foru
Arauak ezarritakoa betez.

Hirugarrena: Proiektu horren jendaurreko informazioaren tramitea egitea hogeita ha-
mar (30) egun balioduneko epean; epe hori Bizkaiko Aldizkari Ofizialean argitaratuko
den egunaren hurrengotik zenbatuko da, eta horretan bidezkotzat joko diren alegazioak
eta iruzkinak aurkez daitezke, bizikleta-bide horren interes orokorraren eta bere trazadu-
raren ideia orokorraren adierazpena bidezkotzen duten inguruabarrei dagokienez.

Laugarrena: Aurrekoaren ondorioetarako, adierazten da espedientea Ekonomi eta
Lurralde Garapena Sustatzeko Sailaren bulegoetan dagoela eskuragarri; bulego horiek
Ibafiez de Bilbao kaleko 20. zenbakian daude eta espedientea bertan azter daiteke. Ha-
laber, bulego horietako erregistroan bidezko alegazioak eta iruzkinak aurkez daitezke,
beti ere kontuan hartuta aukera dagoela horiek Administrazio Publikoen Administrazio
Prozedura Erkidearen urriaren 1eko 39/2015 Legearen 16.4 artikuluak ezartzen dituen
tokietatik edozeinetan aurkezteko. Halaber, 39/2015 Legearen 83.2. artikuluak ezarri
duena betez, eskuragarri egongo da Ekonomi eta Lurralde Garapena Sustatzeko Saila-
ren bulego birtualean ere.

Bosgarrena: Bidezko iragarkia Bizkaiko Aldizkari Ofizialean argitaratzea.

Seigarrena: Onetsi den proiektuaren ale bat Santurtziko udalari eta Abanto-Zierbena-
ko udalari igortzea entzunaldiaren tramitea egin dezaten, eta udal horiek bi hileko epean
azter dezaten; epe hori proiektua jasotzen duten egunaren biharamunetik aurrera zenba-
tuko da. Udal horiek proiektuarekiko adostasuna edo ezadostasuna jakinarazi beharko
dute, eta euren ustez egokiak diren alegazioak eta iruzkinak egingo dituzte. Epe hori
igaro eta ez bada gaiari buruzko informaziorik iritsi, formulatu den proposamenarekin
bat datorrela ulertuko da. Hori guztia horrela da, erabaki honen oinarrietan aipatu den
arautegian ezarri denarekin bat.

Zazpigarrena: Foru Agindu hau Azpiegituretarako eta Lurralde Garapenerako Zuzen-
daritza Nagusiari (Plangintza Zerbitzua) jakinaraztea; halaber, Foru Agindu honen berri
Santurtziko udalari eta Abanto-Zierbenako udalari ematea.

Bilbon, 2018ko martxoaren 14an.

Ekonomi eta Lurralde Garapena
Sustatzeko foru diputatua,
IMANOL PRADALES GIL

